
A Chomh-mhúinteoir, a chara, 
Beannachtaí na hAthbhliana ó Fhoireann Iar-bhunscoile an GhaelAonaid. Is mór
againn do chlárú linn chun an nuacht agus an t‑eolas is déanaí maidir le teagasc agus
foghlaim na Gaeilge a fháil.

Tá súil againn go mbeidh an cor poist seo ina spreagadh duit agus go gcuideoidh sé
leat tosú ar an téarma seo le muinín agus le fuinneamh nua.

www.oide.ie
X @Oide_PP_Gaeilge

Instagram @OideGaelAonad

Sos Gníomhach Gach Lá! 
Sa dúshlán Sos Gníomhach Gach Lá, atá
eagraithe ag Active Schools, iarrtar ar
mhúinteoirí agus a gcuid ranganna, geallúint a
dhéanamh go mbeidh sos gluaiseachta acu
gach lá, i gcaitheamh 4 seachtaine an dúshláin
(19 Eanáir – 13 Feabhra). Cláraígí  anseo. 

Deis Chruthaitheachta do Mhúinteoirí 
Tá áthas ar Oide Creativity an tsraith de cheardlanna Club
Cleite na Múinteoirí a chur ar fáil i gcomhar le Fighting
Words. Tugann an tsraith seo de cheardlanna deis do
rannpháirtithe:

Tabhairt faoin scríbhneoireacht chruthaitheach ar
bhealaí eagsúla agus am a chur ar leataobh dá
scríbhneoireacht féin.
Éisteacht le haoi-scríbhneoirí gairmiúla, Alex Hijams
agus Anna Heusseuf agus deis a fháil a gcuid
scríbhneoireachta a phlé leo. Cláraígí anseo.

Instagram
Dea-nuacht daoibh. Tá cuntas Instagram ag an nGaelAonad. Bígí dár
leanúint ag @OideGaelAonad nó teacht isteach agat ón gcód
mearfhreagartha.

https://activeschoolflag.ie/activebreakschallenge-26-registration/

Áiseanna agus Acmhainní

Foghlaim TG4 agus COGG
Is féidir teacht ar acmhainní agus
thacaíocht le teagasc agus foghlaim
don tSraith Shóisearach agus don
Ardteisiméireacht ar shuíomh idirlín
Foghlaim TG4 i gcomhar le COGG. 
Féach ar na hacmhainní nua anseo.

An Foclóir Nua Gaeilge
Seoladh an chéad sciar den fhoclóir
nua aonteangach Gaeilge i mí na
Nollag 2025. Tá 20,000 iontráil agus
40,000 brí san áireamh sa chéad sciar
den ábhar.
Faighigí tuilleadh eolais anseo.

Tús Maith Le...
Tá áthas ar Fhoireann Iar-bhunscoile an
GhaelAonaid an acmhainn Tús Maith
Le... a chur ar fáil do mhúinteoirí na tíre
mar thacaíocht leis an litríocht faoi
Chiorclán 0071/2025.
Tugtar léargas sa cháipéis ar phlota,
eolas faoin údar, ar phríomhcharachtair
agus ar théamaí féideartha na
dtéacsanna. 
Íoslódálaigí Tús Maith le... anseo.

https://oide.ie/wp-content/uploads/2024/08/Tus-Maith-le.-Leabhran.pdf
https://foghlaim.tg4.ie/
https://www.focloir.ie/ga
https://foghlaim.tg4.ie/
https://www.focloir.ie/ga
https://oide.ie/wp-content/uploads/2024/08/Tus-Maith-le.-Leabhran.pdf

Má ritheann aon cheist leat, fáiltímid roimh chomhfhreagras uait. Níl le déanamh
agat ach ríomhphost a sheoladh chuig eolas@oide.ie 

Is muidne le meas,
Foireann na Gaeilge Iar-bhunscoile, Oide.
Doras Feasa Fiafraí

Fóram Feasa

Deiseanna Gairme ar Iasacht le hOide
Tá Oide ag lorg iarratas ó mhúinteoirí agus ó cheannairí scoile le haghaidh ról ar
fud earnálacha na bunscolaíochta agus na hiar-bhunscolaíochta. Is é 2 i.n. ar 26
Eanáir an spriocdháta le haghaidh iarratas. Tá tuilleadh eolais faoi dheiseanna
gairme iasachta in Oide ar fáil trí chliceáil anseo.

Tosaíodh sceideal Fóram Feasa i mbliana le seisiún oscailte do mhúinteoirí gach
ábhair (15 Eanáir 7-8 ar líne)
 
An tseachtain seo chugainn, tosnófar ar shraith de thrí cheardlann do mhúinteoirí
Gaeilge. Ar an 22ú Eanáir (7-8 ar líne), tabharfaidh Lydia Uí Ruairc (COGG/Coláiste
Íosagáin) agus Máire Ní Fhéinidh, Scoil Chuimsitheach Chiaráin, An Cheathrú Rua,
spléachadh ar acmhainní nua do shaibhreas/chruinneas na Gaeilge don tSraith
Shóisearach – Ní Ceart go Cruinn/Ní Snasta go Blasta. Cláraígí anseo agus chun
eolas clárúcháin a fháil.

https://oide.ie/ga/earcaiocht/
https://www.lec.ie/courses-limerick-education-centre/post-primary-courses.html?category_id=2

